
>>  Ek wil asb inteken op Verskil              

  >>  Kanselleer asb my intekening op Verskil

Kliek op die knoppie en besoek ons sinode se webwerf [www.ngk-ntvl.com]  

4 Junie 2009 
  ______________________________________________________________________
 
Onderwyssake
Die drie jaarlikse verkiesing van beheerrade vir skole is op hande en dit is 'n krities belangrike saak - gee asseblief hierdie inligting so wyd as moontlik deur.

.************************************************************************************************************************

(Dr) Gustav Claassen wat deur die Algemene Sinode (Leer en Aktuele Sake en Parlementêre Lessenaar) getaak is om oor ontwikkelinge en wetgewing in die onderwys leiding te gee skryf soos volg:
 >>  SOWAT 12 miljoene Suid-Afrikaners gaan binnekort weer na die stembus. Dié keer is dit ouers van leerders in die land se nagenoeg 25 000 openbare skole wat hul kruisies gaan trek in die verkiesing van skolebeheerliggame.
>>  Kragtens die Suid-Afrikaanse Skolewet moet beheerliggame elke drie jaar verkies word. Hierdie verkiesing begin op 1 Junie vanjaar en is naas die verkiesing van nasionale, provinsiale en plaaslike regerings die grootste verkiesing in Suid-Afrika. Elke skool bepaal self op watter datum binne die verkiesingstydperk hy sy beheerliggaamverkiesing sal hou.

>>“Dit is ouers se plig om aan hierdie verkiesing deel te neem,” sê mnr. Paul Colditz, hoofuitvoerende beampte van die Federasie van Beheerliggame van Suid-Afrikaanse Skole (Fedsas). Fedsas is ‘n vrywillige vereniging van skoolbeheerliggame van openbare skole en staan die behoud en bevordering van gehalte-onderwys in dié skole voor. Sowat 1100 openbare skole is reeds lid van Fedsas.

>>  Enige ouer van ‘n ingeskrewe leerling van graad R tot graad 12 mag tot die beheerliggaam verkies word, en is ook geregtig om te stem. Daar is geringe verskille van provinsie tot provinsie, daarom is dit belangrik dat ouers by die betrokke skool moet gaan vasstel wat presies die nominerings- en verkiesingsprosedure behels.

>>  Gegewe die bepalende invloed wat beheerliggame op byvoorbeeld die bepaling van ‘n skool se taalbeleid, toelatingsbeleid en gedragskode vir leerders  het, is dit van kardinale belang dat ouers hul stemreg sal uitvoer. Dit het al gebeur dat ouers van ‘n bepaalde skool nie ten volle aan die verkiesing deelneem nie en dat ‘n minderheid dan tot die beheerliggaam verkies word en besluite neem wat nie die regte, wense en voorkeure van die meerderheid in ag neem nie.

 

>>  Vir verdere inligting tree asb in verbinding met:

Mnr. Paul Colditz (hoofuitvoerende beampte: Fedsas) by 082 414 5359

Mnr. Jaco Deacon (nasionale operasionele beampte: Fedsas) by 083 795 2928

>>  Vir inligting oor die werkwyse van 'n beheerraad kan die webwerf van die NG Kerk, www.ngkerk.org.za, besoek word en 'n dokument getiteld  "CD opnames vir beheerliggaamverkiesings 2009" afgelaai word. [Die dokument is ook hierby aangeheg]


Wêreldbeker sokker 2010

>>  Met die evangelisasiegeleenthede rondom al die sokkergebeure in gedagte, word ‘n konferensie met die tema:  Preparing the Christian Community for the 2010 Outreach and Beyond gehou.
**  Wanneer:  22-25 Junie   
**  Waar:  Moreletta Park, Woodlands Rylaan   
**  Aangebied deur:  South African Theological Seminary   
**  Koste:  R950 pp.

>>  Meer inligting en inskrywingsvorms is by Hermien te kry. (Oppas net:  dis byna 2Mb groot!)

>>  As jy of jou gemeente by enige van die aksies betrokke wil raak – praat gerus met Thinus Grobler (tgrobler@vodamail.co.za ) of Niekie Lamprecht (tienie@stellastraat.co.za). 

Teo-nuus
Vandag is daar drie artikels: Gerda de Villiers skryf oor Skrifinspirasie, Alphonso Groenewald oor die godsdiens-historiese plek van die profete en Jurie le Roux oor die kerk se harde houding teenoor natuurwetenskaplikes. Ten slotte is daar ‘n preek van prof Cas Vos oor die teenwoordigheid van die Vader in ons woorde en dade 
 

Bybel-Media
In die aangehegte nuusbrief word daar gefokus op interessante artikels in die nuwe Kerkbode en Bybel-Media se jaarsverslag.
 

HospiVisi
'n Gevorderde opleidingsgeleentheid in Trauma-berading word gehou op 22-24 Junie 2009.  Koste: R550.00 per persoon.  Registrasie en navrae: tel 012-329 9492. Volledige inligting word aangeheg 
 

Gemeente- en Kollega-nuus
Eloffsdal:  Gemeente beskik oor 'n vakature vir 'n Saakgelastigde.  Diensaanvaarding: 1 Julie 2009.  Sluitingsdatum vir aansoeke:  10 Junie 2009. Lees die aangehegte kennisgewing vir meer besonderhede en die kontakbesonderhede.
****************************************************************************************
Hartbeesspruit-Queenswood:  Die gemeente hou BASAAR op Saterdag 6 Junie 2009 vanaf 09:00 tot ongeveer 13:00 op die kerkterrein te Garretlaan 249 Queenswood.  Stalletjies sluit in hamburgers, worsbroodjies, kerrie-en-rys, baie tuisgebak en handwerk, wit olifant tafels. Die grootste aantreklikheid is seker die skattejag met ‘n 1ste prys van R300, 2de prys R200 en 3de prys van R100.  Daar gaan ook wildsbiltong en vleis verkoop teen baie billike pryse.  Baie speletjies word vir die kinders aangebied. Almal word hartlik uitgenooi om dit by te woon!  Navrae: Saakgelastigde, tel (012) 333-1797
****************************************************************************************
Monumentpark:  Francois Neethling het demissie ontvang en is nou by Durban-Oos gemeente betrokke as 'n kontrak-leraar.  Ons wens hom en Elzeth seën toe in hulle nuwe werkkring.
****************************************************************************************
Pretoria-Oos:  Die gemeente bied 'n Vroueretreat aan gedurende 12-14 Junie 2009 by die Good Shepherd Retreat Sentrum naby die Hartbeespoortdam.  Die retreat word gelei deur Marina Strydom, Sue Botha en Arnold Lamont. Die koste beloop R500.00 per persoon wat 5 etes en akkommodasie insluit.  
>>  Daar is nog plek beskikbaar - kontak die kerkkantoor by tel 012-344 1950 vir bespreking en betaling.
****************************************************************************************
Universiteitsoord:  Die gemeente neem op Sondag 7 Junie 09 [tydens die aanddiens] afskeid van Kobus Kok.  Tydens hierdie geleentheid sal hy ook bevestig word as dosent by Universiteit van Pretoria.
**************************************************************************************** 
Waverley:  Attie Nel (Rustenburg-Bergsig) het die beroep as leraar van die gemeente aanvaar vanaf 1 Augustus 09.  Ons wens hom en Renate seën toe in hul nuwe werkkring.
 

Neem kennis...
Die telefoonstelsel van die kantoor van die Algemene Sinode [tel 012-342 0092] is aangepas om outomaties na die verlangde uitbreidings deur te skakel.  Daar is ook 'n outomatiese antwoorddiens by elke uitbreiding.  Hier volg van die uitbreidings:
Kobus Gerber (204)
Malinda Lazenby (204)
Rinel Hugo (202)
Ester Steyn (206)
Willie van der Merwe (207)
Pensioene (tel 012-342 0415)
Ten slotte
Facebook:  Hiermee word alle predikante uitgenooi om aan te sluit by die NG Kerk Predikante Noordelike Sinode groep op Facebook.  Jy kan die volgende skakel volg:  http://www.facebook.com/group.php?gid=85215504291.
****************************************************************************************
Probleme met e-pos...
Partykeer is die probleem voor die "hand" liggend :

BYLAES
 CD opnames vir beheerliggaamverkiesings 2009

1. Bekendstelling van FEDSAS en die beheerliggaamverkiesings

2. Samestetelling en verkiesing van beheerliggaam

3. Wat doen beheerliggame?

4. Wie kwalifiseer om op beheerliggame te dien?

5. Hoekom moet ek dit doen? 

____________________________________________________________________________

AFRIKAANSE WEERGAWE

1. BEKENDSTELLING VAN FEDSAS EN DIE BEHEERLIGGAAMVERKIESINGS

Goeiedag!

My naam is Paul Colditz.  Ek is die uitvoerende hoof van ‘n organisasie genaamd die Federasie van Beheerliggame van Suid-Afrikaanse Skole, dalk beter bekend onder die akroniem FEDSAS. 

FEDSAS is ‘n vrywillige vereniging van skoolbeheerliggame van openbare skole in Suid-Afrika. 

Die visie van FEDSAS is die behoud en bevordering van gehalte onderwys in openbare skole in die Republiek van Suid-Afrika.

Kragtens die SA Skolewet moet elk van die byna 25 000 openbare skole in Suid-Afrika oor ‘n beheerliggaam beskik wat verantwoordelik is vir die beheer van daardie skool. 

Die termyn van ‘n beheerliggaam is 3 jaar en elke drie jaar moet nuwe beheerliggame ooreenkomstig ‘n demokratise proses verkies word ten einde te verseker dat alle belanghebbendes in die skoolgemeenskap betrokke is in die sake van die skool. 

Verlede jaar het die Minister van Onderwys aangekondig dat die volgende rondte verkiesings van beheerliggame vanaf 1 Junie vanjaar sal plaasvind.

‘n Interessante feit oor hierdie verkiesings is dat dit, naas die verkiesing van verteenwoordigers vir die nasionale, provinsiale en plaaslike regerings, die grootste verkiesing in Suid-Afrika is.  As ‘n mens in gedagte hou dat daar meer as 12 miljoen leerders in die sowat 25 000 skole in Suid-Afrika is, beteken dit dat daar waarskynlik net soveel ouers is wat aan hierdie verkeising kan deelneem.  Dit is ongeveer die helfte van die aantal kiesers wat aan die pasafgelope nasionale en provinsiale verkiesings deelgeneem het.  

In hierdie reeks van vyf praatjies wil ons ouers graag inlig van hulle reg om aan hierdie  verkiesings deel te neem, maar meer nog, u plig om deel te neem en uself vir verkiesing tot ‘n beheerliggaam beskikbaar te stel sodat u ons in ons poging om ‘n onderwysstelsel van wêredgehalte daar te stel, kan ondersteun – ter wille van ons kinders en die toekoms van ons land.

Ter aanvang moet u plaaslike skool u in kennis stel wanneer die verkiesing van die ouerkomponent van die beheerliggaam plaasvind.  As u teen 1 Junie nog niks in hierdie verband van u skool gehoor het nie, kontak asseblief die skool om te hoor wanneer die verkiesing sal plaasvind sodat u u demokratiese reg kan uitoefen.

In die volgende aflewerings sal ons gesels oor die samestellling van beheerliggame en hoe lede van beheerliggame verkies word. Oor wat die werksaamhede en verantwoordelikhede van beheerliggame is, wie kwalifiseer om verkies te word en watter tipe vaardighede vereis word vir doeltreffende funksionering van die beheerliggaam en ten slotte wil ek dan graag vir u verduidelik waarom u juis betrokke moet raak.
2. DIE SAMESTELLING EN VERKIESING VAN BEHEERLIGGAME

Goeiedag

Dit is weer Paul Colditz, uitvoerende hoof van die Federasie van Beheerliggame van Suid-Afrikaanse Skole, FEDSAS, hier aan die woord oor die komende verkiesing van beheerliggame in openbare skole.

Let asseblief weer daarop dat hierdie verkiesings vanaf 1 Junie plaasvind maar elke skool kan self die datum waarop die verkiesings vir daardie skool sal plaasvind, bepaal.

In vandag se uitgawe wil ek gesels oor die samestelling van beheerliggame en hoe die lede verkies word.

Kragtens die Suid-Afrikaanse Skolewet moet elke openbare skool in die land oor ‘n beheerliggaam beskik.  Terloops, ons skole word juis openbare skole en nie staatskole nie genoem om onder andere daardeur aan te dui dat hierdie skole eintlik aan die gemeenskap behoort en nie aan die staat nie. Elke beheerliggaam moet bestaan uit:

1. Verkose ouers

2. Verkose onderwysers

3. Verkose personeel van die skool wat nie onderwysers is nie (met ander woorde die administratiewe en terreinpersoneel)

4. Die skoolhoof, ampshalwe

5. En in die geval van hoërskole of skole wat leerders in die agtste graad of hoër inskryf, ook verkose leerders.  

Ek fokus vandag net op die ouerkomponent van die beheerliggaam.

Die Skolewet vereis dat die ouers op ‘n beheerliggaam altyd in die meerderheid moet wees.  Dit is ‘n vergestalting van die grondliggende beginsel van ons nuwe demokratiese onderwysbestel wat reeds in Onderwyswitskrif 1 vasgelê is, naamlik dat ouers die primêre verantwoordelikheid vir die onderwys van hulle kinders dra en daarom sekere onvervreembare regte ten aansien van hulle kinders se onderwys het.

U skool moet u as ouers in kennis stel van die datum van die verkiesing.  Elke skool is daarop geregtig om self die datum wat vir daardie skoolgemeenskap die mees geskikte is vir die hou van die verkiesing bepaal.  Dit kan op enige datum ná 1 Junie geskied. In sommige provinsies het die proses reeds begin en u mag reeds in kennis gestel gewees het van die datum.  Indien nie moet u asseblief by u skool gaan uitvind.

Slegs ouers van ingeskrewe leerders in graad R tot graad 12 mag tot die beheerliggaam verkies word en is ook geregtig om te stem..

Ouers wat hulself vir verkiesing beskikbaar wil stel moet deur ‘n ander ouer genomineer word en deur ‘n tweede ouer gesekondeer word.  Daar is ‘n effense verskil in presies hoe dit in die onderskeie provinsies moet geskeid vanweë die feit dat LURe vir onderwys in die provinsies die regulasies vir die verkiesings afkondig en al die regulasies is nie presies eenvormig nie.  My raad aan u is om by u plaaslike skool die presiese prosedure vir daardie provinsie vas te stel.

In sommige provinsies geskied die verkiesings tydens ‘n verkiesingsvergadering en in ander het ons ‘n verkiesingsdag soortgelyk aan ons pasafgelope nasionale en provinsiale verkiesings..  Wat ookal die toedrag van sake in u provinsie is, elke provinsie vereis ‘n kworum van 15% van die ouers vir ‘n geldige verkiesing.  As die kworum nie behaal word nie, word die proses vir 14 dae uitgestel en tydens hierdie tweede rondte is daar dan geen kworumvereiste nie.  Die gevaar hierin is dat ‘n klein minderheid dan besluite namens die oorweldigende meerderheid kan neem as ouers nie seker maak dat hulle reeds in die eerste rondte ten volle deelneem aan die proses nie.  Daar was al gevalle waar klein minderhede verkies is tot beheerliggame en dan besluite neem sonder om die regte, wense en voorkeure van die meerderheid in ag te neem.

Moet nie toelaat dat dit met u skool en u kind gebeur nie.  Maak seker dat u u stem vir die beste moontlike kandidaat laat tel sodat u kind die beste opvoeding waarop hy of sy geregtig is kan kry. 
3. WAT DOEN BEHEERLIGGAME?

Goeiedag.
Ek is Paul Colditz uitvoernede hoof van die Federasie van Beheerligggame van Suid-Afrikaanse Skole, FEDSAS,  en ek praat vandag verder met u oor die komende beheerliggaamverkiesings.  Hierdie is die derde aflewering in ‘n reeks van 5 aflewerings oor hierdie saak..

Vandag fokus ek op die werksaamhede en verantwoordelikhede van beheerliggame.

Soos die naam beheerliggame aandui is hierdie liggame kragtens die Skolewet verantwoordelik vir die beheer van openbare skole.  Om in ‘n beheerliggam te dien is tegelyk ‘n baie verantwoordelike maar ook baie lonende taak en ek weet dat baie lede van beheerliggame daarvan kan getuig dat hulle soms uidagings in die oë gestaar het maar dikwels opwindende en baie bevredigende termyne op beheerliggame uitgedien het of steeds uitdien.  

Ek noem dit ‘n lonende taak.  Lonend natuurlik nie in materiële sin nie want lede van beheerliggame mag nie vergoed word vir hulle dienste as lede van beheerliggame nie.  Dit is geheel en al vrywillige diens.  Lede mag net vergoed word vir direkte uitgawes wat hulle aangegaan het in die loop van hulle diens en ter uitvoering van hulle pligte.

Die loon is geleë in die feit dat jy die  geleentheid gehad het om andere te dien en dat jy die geleentheid gehad het om ‘n verskil te maak.

Beheerliggame het in terme van die reg ‘n veelvoud van werksaamhede soos byvoorbeeld:  

· Die bepaling van beleid vir toelating tot die skool, taalbeleid en beleid vir godsdienbeoefening

· Die vasstelling van ‘n gedragskode vir die skool ná raadpleging van die leerders, ouers en personeel van die skool; 
· Die beheer en bestuur van die skool se eiendom;
· Finansiële bestuur en administrasie van die skool;
· Die aanbeveling vir aanstelling van onderwys en nie-onderwys personeel by die skool en selfs die indiensneming van bykomende personeel;
· En natuurlik velerlei ander funksies.

 Beheer of die Engelse begrip  “ Governance”  gaan egter wesenlik oor leierskap:

· Leierskap met die oog op doelmatigheid;

· Leierskap vir eerlikheid en opregtheid;
· Leierskap met verantwoordelikheid;

· Leierskap wat deursigtig en verantwoordbaar is.” 
Volgens die bekende KING II verslag is daar sewe uitstaande kenmerke van goeie beheer of dan “governance”.  Ek het hierdie sewe effens aangepas vir die skoolomgewing: 

1 Dissipline om te voldoen aan gedrag wat universeel as korrekte en behoorlike gedrag erken en aanvaar word;
2 Deursigtigheid met die bekendmaking van eerlike, akkurate en tydige inligting.  Dit dui aan of ouers ‘n ware prentjie kry van wat in die skool aangaan.
3 Onafhanklikhied - Dit is die mate waartoe meganismes in plek gestel is om te verseker dat daar nie belangebotsings sal wees nie.  Besluite wat geneem word, interne prosesse wat in plek gestel moet word, moet objektief wees en moet onbehoorlike beïnvloeding uitskakel.
4 Verantwoordbaarheid - Individue of groepe in die skool wat besluite neem of wat bepaalde handelinge verrig moet verantwoording doen vir hulle besluite en handelinge. 
5 Verantwoordelikheid - Dit beteken gedrag wat korrektiewe aksie toelaat en wanbestuur penaliseer.  
6 Billikheid - Die stelsels wat binne die skool bestaan moet gebalanseer wees en moet almal wat ‘n belang by die skool het in ag neem.  Die regte van verskeie groepe moet erken en gerespekteer word.  Minderheidsbelange moet dieselfde erkenning geniet as meerderheidsbelange.
7 Maatskaplike verantwoordelikheid - ‘n Goed-bestuurde skool sal bewus wees van en reageer op maatskaplike sake en ‘n hoë premie plaas op etiese waardes en standaarde. 

In die volgende aflewering plaas ek die fokus op die vaardighede wat in ‘n beheerliggaam vereis word.
4. WATTER VAARDIGHEDE WORD VEREIS?

Goeiedag.
Dit is weer Paul Colditz aan die woord.  Ek is die uitvoerende hoof van die Federasie van Beheerliggame van Suid-Afrikaanse Skole, oftewel FEDSAS.  Ek gesels met u oor die beheerliggaamverkiesings wat vanaf 1 Junie plaasvind.  Die doel van hierdie reeks praatjies is om ouers aan te moedig om aan hierdie verkiesings deel te neem – om hulle stem te laat hoor en hulle invloed te laat geld ter wille van die opvoeding van hulle kinders.

Hierdie is die vierde in die reeks van vyf aflewerings en vandag fokus ek op die vaardighede wat vereis word van diegene wat op beheerliggame moet dien en vir wie ouers moet stem.

In die derde aflewering het die fokus geval op die werksaamhede en verantwoordelikhede van beheerliggame..

Die vaardighede wat vereis word om reg aan daardie werksaamhede en verantwoordelikhede te laat geskied en wat tot ‘n goeie en effektiewe beheerliggaam sal bydra is die volgende sal kom van daardie leiers onder die ouers wat in staat is:

· om fokus te bepaal;

· om beleid en strategie (visie, missie en waardes) vas te stel;

· om gesonde finansiële praktyke te verseker;

· om leiding te bied;

· om bystand te verleen met openbare betrekkinge en netwerkvorming;

· om regadvies te verskaf en nakoming van alle tersaaklike wette te verseker;

· om die vertoning en sakeprogramme van die beheerliggaam te moniteer en te evalueer; en

· om 'n bydrae te lewer tot die bevordering van en steunwerwing vir belangrike kwessies vir die skool.

Wat ons nodig het op ‘n beheerliggam is goeie kommunikeerders, mense met ‘n gevoel vir billikheid en waardigheid, mense met finansiële en regskundigheid, mense met ‘n passie vir onderwys in al sy fasette – akademie, sport, kultuur en sosiale aktiwiteite.  In wese praat ons van ware leiers in die skoolgemeenskap – leiers met ‘n ewewigitge en wyse benadering. 

Die belangrikste is egter dat ons praat van mense wat sensitief is vir die behoeftes van die skoolgemeenskap, in besonder die ouers en kinders.  Dit moet mense wees wat bereid sal wees om hulle eie behoeftes ondergeskik te stel aan die behoeftes en wense van ander en wat bereid sal wees om sonder tasbare vergoeding te dien. 

As u daardie persoon is maak uself asseblief verkiesbaar maar belangrikste van alles: oefen u reg om te stem uit.

U is dit aan u kinders verskuldig.
5. HOEKOM MOET EK DIT DOEN?

Goeiedag!
Hierdie is die laaste van ons reeks praatjies oor die komende beheerliggaamverkiesings wat vanaf 1 Junie landswyd gaan plaasvind.

Ek is Paul Colditz, uitvoerende hoof van die Federasie van Beheerliggame van Suid-Afrikaanse skole, beter bekend as FEDSAS.

Ek het by geleenteheid ‘n baie bekende afgetrede Suid-Afrikaanse sakeman ontmoet.  Hy het gaan aftree in ‘n trelatief afgeleë deel van die land.  Sy aftreehuis kyk af op ‘n skool in die verte.  Dié skool is oorpronklik deur ‘n sendigkerk gesitg en gebou maar met verloop van jare het dit geweldig vervalle geraak. 

Die gemeenskap wat deur hierdie skool bedien word is so arm dat die kinders nie eers behoorlike klere gehad het om skool toe aan te tek nie. Ek praat nie van skooldrag nie.  Ek praat van mense wat so arm is dat boeties hulle ouer susters se rokke moes aantrek skool toe omdat dit al is wat hulle gehad het.  Die kinders het gewoonlik honger skool toe gekom omdat daar by due huis nie die geld was vir kos nie.

My vriend was toe reeds byna 70 jaar oud.  Hy het die behoefte van hierdie skool raakgesien en besluit om iets te doen.

Danksy sy toedoen staan daar vandag ‘n nuwe en moderne skoolgebou, met sportvelde, elke kind kry elke dag minstens een gesonde maaltyd uit die skool se modernr kombuis, die skool het een van die bes-toergeruste en moderne rekenaarsentrums in die land.  Dit skool het selfs nou ‘n koshuis en elke kind dra ‘n behoorlike skooluniform.

 My vriend se naam is Jans Rautenbach, die afgetrede fimmaker.  Toe ek by geleentheid die skool besoek het was ek werklik aangedaan deur wat in ‘n relatief kort tydjie vermag is.  Wat my verbaas het is dat Jans geen verantwoordeliked teenoor die skool gehad het nie , hy het nie kinders of klein kinders daar gehad nie, niemand het hom gevra om iets te doen nie.

Ek het besluit ek gaan vir Jans vra waarom hy dit gedoen het.

Sy antwoord was:  Omdat ek deel is van die gemeenskap.

Een man het ‘n ongelooflike verskil gemaak aan die lewe van honderde kinders – nie omdat hy ‘n verantwoordlikheid teenoor hulle gehad het nie maar bloot omdat hy geglo het hy is deel van die gemeeenskap.

As u ‘n ouer van ‘n kind by ‘n skool is, is u nie bloot deel van die skoolgemeenskap nie – u is inderdaad daardie gemeenskap.  U het ‘n verantwoordelikheid teenoor daardie gemeenskap, u het ‘n verantwoordelikheid teenoor u kind of kinders.

As een man sonder ‘n verantwoordelikheid so ‘n verskil kan maak, dink net aan watter verskil u kan maak. 

Ek doen ‘n beroep op elke luisteraar wat ‘n kind op skool het om daardie verskil te maak deur deel te neem aan die verkiesings.  Kry die inligting by u skool.  Onthou di everkeisings begin op 1 Junie en dat u stem tel.

Terug na Verskil

Lees in die jongste Kerkbode van 5 Junie

1. Opstanding-verklaring lok reaksie
Die verklaring wat die moderators van die NG Kerk se tien streeksinodes en die moderator van die Algemene Sinode uitgereik het oor Jesus se opstanding, het uiteenlopende reaksie uitgelok. Party het dit verwelkom, ander het kritiek gehad teen die formulering daarvan.

2. Kommunikasie na voetsoolvlak moet verbeter

Die moderators van die NG Kerk spreek kommer uit oor hoe effektief en duidelik kommunikasie na lidmate op voetsoolvlak geskied.
3. ‘Sáám kan ons ’n beter SA skep’ - Dr Mamphela Ramphele
Nie almal het die moed om die regering sonder handskoene aan te pak nie, maar dr Mamphela Ramphele skram nie weg van uitdagings nie. Haar jongste poging om ’n bydrae te lewer, is die Dinokeng-groep met hulle drie scenarios vir Suid-Afrika. Het dié groep ’n boodskap vir die kerk?

4. Tweegesprek: ’n Nuwe kerk vir ’n nuwe generasie

Prof Scot McKnight, Nuwe-Testamentikus aan die North Park-Universiteit in Chicago, het onlangs in lesings aan die teologiese fakulteite op Stellenbosch en in Pretoria gehou oor die redes waarom so baie Amerikaanse jongmense die Christengeloof laat vaar. Twee Suid-Afrikaanse teoloë, ds Theo Danzfuss en dr Annes Nel, reageer op McKnight se uitsprake. 

Lees ook:

· Winterhoop help “geringstes”

· Amerikaanse kerke begin stappe om Belhar te aanvaar

· Vrees, onsekerheid en geloofsbyeenkomste

· Ekologie - krisis of bangmaakstorie?

· Klein gemeentes oorleef sónder predikante

· Angels & Demons beeld eeue oue stryd uit

· Ontmoet Rolanda Marais, ster van Binnelanders, en haar predikantpa, Fanie Marais van Wellington

Bybel-Media Jaarverslag

Bybel-Media se beknopte jaarverslag is onlangs deur die direksie (ATKM) goedgekeur en per e-pos aan alle ringskribas gestuur. 

Die verslag vertel ’n boeiende verhaal van volgehoue groei, hoogstaande publikasies en elektroniese produkte wat die lig gesien het. Dit vertel van toerusting vir ’n ál groter getal geestelike leiers, van uitreike met die evangelie oor kerk- en landsgrense heen, en van Bybelse materiaal vir ongeletterdes.

Ringskribas het ’n kort evalueringsvormpie ontvang om te voltooi en sodoende Bybel-Media te help om in die toekoms ’n nog beter bedieningsvennoot te wees.

Belangstellendes wat graag die verslag wil bekom, kan dit aanvra by e-pos bybelmedia@bmedia.co.za . Ons stuur dit dadelik vir jou. Dit kan ook afgelaai word by www.bybelmedia.co.za, klik op bedieninge en kursusse / dienste / aflaaibaar.

Inligting, Navrae en Diensverskaffing: Skakel 0860 26 33 42

· Of stuur jou bestelling per e-pos na: bestel@bmedia.co.za
· Of koop direk met jou kredietkaart op die webtuiste: www.bybelmedia.co.za
Groete vanuit 'n nat en koue Wellington.

Hans Steyn

Hoof: Bemarking en Fondswerwing

E-pos: hans@bmedia.co.za  

Tel: 021 864 8223
Terug na Verskil

TRAINING COURSES:  2009

Advanced course in trauma counselling and care for the caregiver

Target group:  The target group of this course is caregivers and counsellors with a basic counselling knowledge who want to address issues relating to trauma and trauma counselling on a more advanced level.

Date:  22-24 June (09:30-16:00)

Venue:  HospiVision Tshwane District Hospital

Content:  

Understanding the nature and impact of trauma

· Weaving stories of trauma.

· Understanding the impact of crisis and trauma on the individual and family.

Trauma counselling

· Describe and implement trauma counselling.

· Defusing and debriefing.

· Post-Traumatic stress disorder.

· Finding meaning in trauma.

Care for the caregiver

· Styles of care giving.
· Understanding and identifying burnout.
· Self-care.

· Keep the fire burning:  a programme for caregiver restoration.
Cost:  R550-00

Registration:  For more information and registration contact the HospiVision Head Office at:  012-3299492

All courses are presented in Association with the CB Powell Bible Centre and accredited by UNISA.
Terug na Verskil

Vakature vir:  Saakgelastigde
Die organisasie

Die NG Gemeente Eloffsdal,  ‘n gemeente met ongeveer 500 lidmate, geleë te Eloffsdal, met die visie: om ‘n Dienende, Getuigende, Groeiende Gemeente vir God te wees.

Die pos

Posbenaming

Saakgelastigde

Aanstelling 

Onbepaalde termyn – datum van diensaanvaarding:  1 Julie 2009

Posinhoud
Die belangrikste prestasie-areas van die die pos is:
Stiptelike hou van kantoorure en vergaderingtye

Noukeurige opneem en korrekte weergee van notules

Korrekte insleutel van finansiele transaksies

Netjies en korrekte prossesering en liasering van gemeente inligting

Die posbekleër
:

Die suksesvolle aansoeker sal ‘n werkbare kennis hê van die struture en funksionering van die NG Kerk, sal ten minste ondervinding van algemene kantoor administrasie hê en rekenaarvaardig wees, met die klem op die hantering van die volgende programmatuur:

Word, 2003 en 2007

Excell. 

Die posbekleër moet ook selfgemotiveerd  wees en bereid wees om: 

Opleiding te ondergaan in die rekenaarstelsels wat die Kerkkantoor gebruik

Die volgende ure te werk :
Sondae 8h30 tot 10h30 (diens is van 9h00 tot 10h00

Maandae 9h00 tot 16h00

Dinsdae 9h00 tot 12h00

Woensdae 16h00 tot 19h00

Donderdae 9h00 tot 12h00.

Aansoekprosedure: CV's, met gewaarmerkte afskrifte van alle stawende dokumente, moet voor die sluitingsdatum aan die Kerkkantoor, Hoek van Fred Nicholson  en Agstelaan, Eloffsdal, Tel no (012) 3350611  besorg word.  Alle aansoeke sal oorweeg word met die oog op die opstel van ‘n kortlys vir persoonlike onderhoude met die mees geskikte kandidate. Onsuksesvolle kandidate sal per brief in kennis gestel word nadat ‘n aanstelling gemaak is.

Vergoeding:  Onderhandelbaar, binne die kostestruktuur van die gemeente.
Sluitingsdatum vir aansoeke:  10 Junie 2009 om 18h45.
Navrae:
Dr. Jan Botha Tel No (012) 5463545



Elfrieda Wessels Tel No. (012) 3350611 Kantoorure





Pieter Cronje 082 412 972
Terug na Verskil

Leraar:


Dr. J.A. Botha

FLORAUNA, 0182


Faks 0865201177


Tel. H (012) 546 3545

